INATSISARTUT

Aningaasaqarnermut AKileraartarnermullu
Naalakkersuisoq

Ulloq: 18. september 2024
J.nr.: 01.25.01/24EM-LABU-00xxx

Aningaasaqarnermut Akileraartarnermullu Ataatsimiititaliaq peqatigalugu sisaman-
ngornermi ulloq 19. september 2024, nal. 15.30 ataatsimiittarfik Erling Heeghimi

siunersiuinissamut aggeqqusissut.

Inatsisartut Suleriaasianni § 19 naapertorlugu Aningaasagarnermut Akileraartarnermullu
Naalakkersuisoq siunersiuinissamut Aningaasagarnermut Akileraartarnermullu Ataatsimiiti-
taliamit matumuuna aggersarneqarpoq.

Aningaasaqarnermut Ataatsimiititaliap oqaaseqaatai apeqqutaalu:
Aningaasaqarnermut Akileraartarnermullu Naalakkersuisup 2025-mut aningaasanut inatsisis-
satut siunnersuutaanik ataatsimiititaliap suliarinninneranut malitseqartitsissutitut ataatsimiiti-

taliap aggersaanera pivoq.

2025-imut aningaasanut inatsisissatut siunnersuummut nalinginnaasumik nassuiaatit misis-
sorneqarnerat ataatsimiititaliap apeqqutaanut aallaaviuvoq. Ataatsimiititaliap apeqqute-
qarnerani immikkoortut nalinginnaasumik nassuiaatit ataanni apeqqutigineqartunut tunngasut

innersuussutigineqartassapput.

Attassiinnarnissamut ineriartortitsinissamullu pilersaarut II-mi malitsegartitsineq

Aningaasaqarnikkut pingaarnertigut pisut

1. Qupperneq 169-ip naggataata tungaani Naalakkersuisut ima paasissutissiipput:

“Naallu suliffissaqartitsilluarnikkut, suliffissaaleqisut ikinnerisigut aamma suunngitsumik
aningaasat naleerukkiartornerisigut pitsaasumik aningaasarsiornikkut ingerlalluartoqara-
luartoq aningaasaqarnikkut pissutsit ilungersunartunik aamma nassataqarput.”

1.1. Tamatuma peqatigisaanik aningaasaqarnikkut annertuumik ingerlatsisogarnera
aammalu sulisinnaasut tamarmik suliffissaqarnerat eqqarsaatigigaanni aningaasat
annikitsuararsuarmik naleerukkiartornerat pillugu Naalakkersuisut qanoq nassuiaa-
tissaqarpat?

1.2. Naak aningaasarsiornikkut pitsaasumik ingerlalluartoqarnera ingerlaannartussatut
isikkoqaraluartoq kiisalu sanaartornermi akit qaffakkiartoraluartut aningaasat

annikitsuaqqamik naleerukkiartornerat. siunissami aamma atuutissasoq Naalak-.

kersuisut naliliippat?
1.3. Aningaasat annikitsuararsuarmik naleerukkiartornerat ulluinnarni nioqqutissanik
pisiortornermi atuisartunit aamma malugineqarsinnaasutut Naalakkersuisunit

nalilerneqarpa?

2. Suliffeqarneq, nalilinnik pilersitsinissaq avammullu tunisineq eqqarsaatigalugit aalisarneq
nunatsinni suli inuussutissarsiutit pingaarnersaraat. Naalakkersuisut allapput 2022-mi
aammalu 2023-mi aningaasaqarnikkut sivariarnermut 2 %-ip missaanniittumut

pingaarnertut pissutaasoq tassaasoq pisat annertuut aalisarnermik suliagarfimmut

akigissaartillugit tunineqarsimanerat. Tamatuma peqatigisaanik nalunaarsuiffik 4-mi,
akileraarutinut akitsuutinullu takussutissiamut tunngasumi, allassimavoq N 2023-mit AIS
2025-mut isumalluutit erniaannut akitsuutit 64 mio. kr.-it missaannik appariaateqarnissaat
Naalakkersuisunit  naatsorsuutigineqartoq.  Aalisakkanik  tunisassiat —avammut
niuverutigineqarnerat pillugu Naatsorsueqqissaartarfiup juli 2024-mi Kkisitsisaataanit
takuneqarsinnaavoq ukioq taanna piffissami januar-julimi avammut niuerutigineqartut
nalingat 2.712 mio. kr.-iusoq, tamannalu ukiup siuliani piffissap taamaalineranut
sanilliullugu 107 mio. kr.-inik appariaataavoq 3,8 pct.-imik appariarnermik naleqartoq.
Naalakkersuisut nangillutik allapput aalisarnermut inatsisip ulloq 16. maj 2024-mi
akuersissutigineqaqqammersup nassatarisaanik aalisarnermi aaqqissuusseqqinnissanik
arlalinnik  nassataqassasoq,  tamatumani  siunertarineqarluni  inuiaqatigiinnut
iluaqutaasumik aalisarnermik inuussutissarsiutip piujuartitsinissamik tunngavegarluni
ungasissumullu isigaluni pitsaasumik ineriartortinneqarnissaata qulakkeerneqarnissaa.
2.1. Aalisarnerup iluani aaqqissuusseqqinnissat suut Naalakkersuisunit eqqarsaati-
gineqarpat aaqqissuusseqqinnissallu taakku Naalakkersuisunit qanoq naatsorsuute-

qarfigineqarpat?

Aningaasaqarnikkut ingerlatsinissamut Naalakkersuisut anguniagaat tunngavissaallu

3.1. Namminersorlutik Oqartussat Nuna Greenimut 400 mio. kr.-inik aningaasaliissu-
teqarnerat nunatta karsiani uninngasuutinut qanoq sunniuteqarpa?

3.2. Isertitat immikkut ittut Siunissamut Ungasinnerusumut Aningaasaliinermut Anin-
gaasaateqarfimmut ilannguttarnissaat inatsimmi aalajangersagaasoq Naalakkersuisut
allapput. Aningaasaateqarfimmi tassani aningaasat qanoq amerlatigisut ileqqaa-
gaanersut paasissutissiissutigineqassasoq ataatsimiititaliamit kissaatigineqarpoq.

3.3. Missingersuutinut naatsorsuutinullu inatsit Namminersorlutik Ogartussat EU-mik
isumagqatigiissutaanik, PFM pillugu isumaqatigiissummik taaneqartartumik taperser-
suisoq Naalakkersuisut allapput. Tamatuma itisilerneqarnissaa ataatsimiititaliamit
kissaatigineqarpoq.

3.4. EU-mut isumagqatigiissut mingutsitsinngitsunut digitalimullu allannguinissamut
tunngasoq sumut killippa?

Namminersorlutik Oqartussat A/S-iutaanni kommunillu A/S-iutaanni akiitsut
ineriartorfiunerat
4.1. Nalinginnaasumik nassuiaatini nalunaarsuiffik 8-mi paasissutissiissutinut tunnga-
tillugu Sanaartugassanut Iluarsagassanullu Aningaasaateqarfimmi aningaasaatit
qanoq inissisimanersut paasissutissiissutigineqassasoq ataatsimiititaliamit Kissaati-
gineqarpoq.
4.2. Aningaasat tassani uninngaannartut aningaasaqarnermut siuarsaatitut atorneqar-
nissaat qanoq qulakkeerneqarsinnaava? _
4.3. Kommunit maanna siunissamilu aningaasaqarnerat qanoq inissisimava?
4.4. Kommuneqarfik Sermersuumut 400-nik nuuttoqartarpoq. Tamanna aningaasaqar-
nermut, inuussutissarsiortunut pisortanullu ganoq sunniuteqarpa? _
4.5. Nalunaarsuiffik 9-mi qupperneq 188-imi paasissutissiissutigineqartut eqqarsaati-
galugit. Politikikkut ataqatigiissaarisoqatigiit ataatsimiinneranni tamanna qanoq
suliarineqarpa?

Aagqgissuussegginnissamut sammivik 3-mut. Pisortat immikkoortuanni siunissamut
qularnaarinninneq pillugu ataatsimiititaliaq ima oqaaseqaatissagarlunilu apegqutissagarpoq:

5. Namminersorlutik Oqartussat missingersuutinut malittarisassaannik aamma inuiaqatigiit
aningaasaqarneranni sunniuteqaatissanik naliliinermi sagqummiussinissamut

ilitsersuutaannik nutarterineq 2023-mi aallartinneqassasoq Pisortat aningaasagarneranik

pitsaanerusumik aqutsineq” ataani Naalakkersuisut paasissutissiissutigaat.

5.1. Pisortat aningaasaqarnerannik pitsaanerusumik sunniuteqarnerusumillu aqutsinis-
samik Naalakkersuisut kissaataannut tunngatillugu ataatsimiititaliamit paaserusun-
neqarpoq 2025-mi aningaasanut inatsisissatut siunnersuummik aammalu inatsisis-
satut siunnersuutinik allanik sagqummiussinissaq sioqqullugu kiisalu attassiinnar-
nissamut ineriartortitsinissamullu pilersaarut 2-mut atatillugu ataqatigiissaarinermik
sulineq ganoq ittoq ingerlanneqarsimanersoq paasissutissiissutiginegassasoq
ataatsimiititaliamit kissaatigineqarpoq. Nutarterinermi siuliani taaneqartumi sulia-
tigut aningaasatigullu qanoq angusaqarnissaq naatsorsuutigineqarnersoq ilaatigut
paasissutissiissutigineqassasoq ataatsimiititaliamit kissaatigineqarpoq.

Aaqgissuusseqqginnissamut sammivik 4-mut. Akileraarusersuinernik, atugarissarnissamut

ikiorsiissutinik, _inissianut _utoqqarnullu tunngasumik aaqqissuusseqqginnerit pillugit

ataatsimiititaliag ima ogaasegaatissagarlunilu apegqgutissagarpoq:

6.

Soraarnerussutisiaqarnissamut aaqqissuussinermut pinngitsoorani ilaanissap sunniutaasa
Naalakkersuisunit nalilersuiffigineqarnissaat Inatsisartut UKA 2023-mi akuersissutigaat
(UKA2023/117). Nalilersuinerup tamatuma killia paasissutissiissutigineqassasoq
ataatsimiititaliamit kissaatigineqarpoq.

Akileraartarnermik aaqqgissuusseqqinneq pillugu — tassungalu ilanngullugu sulisoqar-
nermut ilanngaatip qaffaaviginera. Naalakkersuisut nalunaarsuiffik 11-mi takutippaat
akileraartarnermik aaqqgissuusseqqinneq tamakkiisumik ganoq aningaasalersorneqar-
nersoq. Akileraartarnermik aaqqissuusseqqinneq qanoq ililluni “tamakkiisumik aningaa-
salersorneqarsimassava” aningaasat Nunatta Karsianit tiguneqartillugit?

Tassunga atatillugu Nunatta Karsiata sinneqartoorutai Naalakkersuisunit innersuus-
sutigineqarput. Nunatta Karsiata sinneqartoorutai maannamut qanoq atorneqarsimappat?

Peqatigiiffiit il.il. ilaannut nunatta karsianit tapiissutinik tigusisartunut, taakku naatsor-
suutinik kukkunersiuisunit naalagaaffimmit akuerineqartunik kukkunersiorneqarsima-
sunik naatsorsuutinik tunniussinissaannik inatsimmi pisortatigoortumik uppernarsaa-
siinissamik piumasaqaatinit naapertuutinngitsutut isigineqartunut Naalakkersuisut
immikkut akuersisinnaanerannik piginnaanngortitsisumik nutaamik oqaasertaliussinissaq
Naalakkersuisut siunnersuuteqarput.

9.1. Oqaaseqatigiit “Peqatigiiffiit il.il. ilaannut” ganoq paasineqassanersut Naalakker-
suisunit itisilerneqassasoq ataatsimiititaliamit kissaatigineqarpoq. Oqaaseqatigiit
”pilumasaqaatinit naapertuutinngitsutut isigineqartunut” qanoq paasineqassanersut
Naalakkersuisunit itisilerneqassasoq ataatsimiititaliamit kissaatigineqarpogq.

9.2. Ataatsimiititaliap misilittagai malillugit nunatta karsiata aningaasaliissutai siuner-
tanut atuuffissaminnut atorneqarnerisa nakkutilliivigineqarnissaa suli pisariaqarpoq.
Aningaasaliissutit najoqqutassat erseqqinnerusumik aalajangersarneqartut malillugit
iliuuseqarnissamut Naalakkersuisunut piginnaatitsissutaapput. Aningaasaliissutit
atorneqarnerisa malitseqartinneqarnissaat aammalu aningaasaliissutit aningaasa-
lilnermi tunngaviit naapertorlugit pitsaanerpaamik atorneqarnerannik qulakkee-
rinninnissaq Naalakkersuisunut ilaasortat ataasiakkaat pisussaaffigaat. Naalakker-
suisut tamatumunnga oqaaseqaateqarnissaat ataatsimiititaliamit kissaatigineqarpoq.

INATSISARTUT - PARLIAMENT OF GREENLAND
Postboks 1060 - 3900 Nuuk - ()+299 345000 - & +29932 46 06 - ina@ina.gl - www.ina.gl

Side 3/5



9.3. Peqatigiiffiit ilil. ilaannut nunatta karsianit tapiissutinik tigusisartut, taakku
naatsorsuutinik kukkunersiuisunit naalagaaffimmit akuerineqartunik kukkunersior-
neqarsimasunik tunniussinissaannik inatsimmi pisortatigoortumik uppernarsaasii-
nissamik piumasaqaatini immikkut akuersissuteqarfigineqarsinnaanissaat Naalakke-
rsuisunit kissaatigineqartoq ataatsimiititaliamit paasineqarpoq. Naalakkersuisut
kissaataat taanna ima paasineqassava peqatigiiffiit ilaannaat Naalakkersuisunit
tatigineqartut? Taamaassimappat peqatigiiffiit sorliit pineqarnersut paasissutissiis-
sutigineqassasoq ataatsimiititaliamit kissaatigineqarpoq.

9.4. Akerlianik peqatigiiffiit sorliit piumasaqaatinit naapertuutinngitsutut isigineqarlutik
immikkut akuersissuteqarfigineqarsinnaannginnissaat Naalakkersuisunit naatsor-
suutigineqarpa?

10. Kommuni Kujalliup aningaasaqarnikkut aqutsinikkut ajornartorsiuteqarnera ataatsi-
miititaliamit arajutsisimaneqanngilaq. Ajornartorsiutip killiffia paasissutissiissutigine-
qassasoq kiisalu ajornartorsiut ganoq ililluni taama tassanngaannartigisumik pinngor-
nersoq paasissutissiissutigineqassasoq ataatsimiititaliamit kissaatigineqarpoq. Kommu-
nimut aammalu suliami akuusunut qanoq kinguneqassanersoq Naalakkersuisunit
naatsorsuutigineqarpa?

11. AIS2025-mi nalinginnaasumik nassuiaatini oqaasertaliussat ataanni konto pingaarnermut
nutaamut 34.01.07-imut, Qatserisunut taarsigassarsiarititanut tunngasumut, oqaasertalius-
sisoqartoq Naalakkersuisunit oqaatigineqarpoq. Tassunga atatillugu Naalakkersuisunit
paasissutissiissutigineqarpoq 2024-mut oqaasertaliussaq 2024-mi julip gaammataani
ilassutitut aningaasaliissuteqarnikkut Aningaasaqarnermut Akileraartarnermullu Ataatsi-
miititaliamit akuersissutigineqartoq. Suliaq ataatsimiititaliamit akuerineqanngitsoq
ataatsimiititaliap 30. august 2024-mi allakkatigut Naalakkersuisunut nalunaarutigimmagu
ataatsimiititaliamit Naalakkersuisunut eqqaasitsissutigineqassaaq.

Ogqaasertaliussat

Ogqaasertaliussat aningaasanut inatsisissatut siunnersuummut ilanngussaq 2-mi ilanngun-
neqarput. Oqaasertaliussat inatsisip oqaasertaatut atuupput, taamaalillunilu oqaasertaliussat
aqqutigalugit inatsisit allat saneqqunneqarnissaat imaluunniit ilassuteqarfigineqarnissaat
ginnutigineqarsinnaavoq. Aningaasaqarnermik aqutsinermut tapertassatut aningaasaqgarnik-
kut atugassiissutissanik tigussaasunik iliuuseqarnissamut Naalakkersuisunik piginnaa-
titsissutitut oqaasertaliussat pingaarnertut iluseqartinneqartarput.

Naalakkersuisup suliassaqarfiata iluani oqaasertaliussat nutaat allanngortitalluunniit
Naalakkersuisup nassuiaatigissagai ataatsimiititaliamit kissaatigineqarpoq. Nassuiaanerup
imarissavaa allannguutip imaluunniit nutaamik ilanngussinerup kingunerisassaasa nassu-
iaatigineqarnerat. Kiisalu nassuiaatip imarissavaa oqaasertaliussamik pisariaqartitsinermut

tunngavilersuut.

Missingers-uutinut ilanngussat: |
AIS2024-mut sanilliullugu AIS2025-mi aningaasaliissutinut allannguutit.

Naalakkersuisup suliassaqarfiata iluani konto pingaarnerni aningaasaliissutinut allannguutit
Naalakkersuisumit nassuiaatigineqarnissaat ataatsimiititaliamit kissaatigineqarpoq.
Nassuiaateqarnermi pineqartariaqarput konto pingaarnerni aningaasaliissutit allannguutaat
akinik akissarsianillu nalinginnaasumik iluarsiissuteqarnermut tunngasuunngitsut imaluunniit
aningaasaliissutit allannguutaat oqartussaaffiit allanngortinneqarnerannut taamaallaat
tunngasuunngitsut.

INATSISARTUT - PARLIAMENT OF GREENLAND
Postboks 1060 - 3900 Nuuk - () +299 345000 - & +29932 46 06 - ina@ina.gl - www.ina.gl

Side 4/5



Naalakkersuisumik siunersiuinermi malitseqartitsissutinik apeqquteqarnissani ataatsimiiti-
taliap naatsorsuutigaa.

Ataatsimiititaliap Naalakkersuisumik siunersiuinerata Naalakkersuisup ataatsimiititaliallu
akornanni pingaarnersiuilluni tulleriiaarinerit anguniakkallu pillugit naalakkersuinermut
tunngasumik oqaloqatigiinnertut sapinngisamik iluseqartinneqartarnissaa ataatsimiititaliamit
anguniarneqarpoq. Taamatut oqallinneq ammasumik ogqallinnertut sapinngisamik ingerlan-
neqassaagq.

Kiisalu apeqqutit siuliani allassimasut pillugit allakkiamik kalaallisut danskisullu ataatsimii-
titaliap Naalakkersuisumik siunersiuineranut atatillugu pissarsisinneqarnissani ataatsimii-
titaliap kissaatigaa. Allakkiap kingusinnerpaamik ataatsimiititaliap Naalakkersuisumik siu-
nersiuinerata kinguninngua ukununnga nassiunneqarnissaa qinnutigineqarpoq: saam@ina.gl
aamma jovag@ina.alla.gl. Allakkiaq ataatsimiititaliap Naalakkersuisumik siunersiuineranut
nassarneqarpat atorneqarpallu taassuma nuutinnera ataatsimiititaliap Naalakkersuisumik
siunersiuinerata aallartinnerani ataatsimiititaliap oqaluttaanut ataatsimiititaliallu allattaanut

tunniuteqquneqarpoq.

Inussiarnersumik inuulluaqqusillunga

&\
o L.C/"J C’J
Asii Chémnitz Narup
Aningaasaqarnermut Akileraartarnermullu Ataatsimiititaliap siulittaasua

INATSISARTUT

Ineqarnermut Attaveqaasersuutinullu
Naalakkersuisoq
/Maani

Ulloq: 16. oktober 2024
Jar.:  01.31.11-00024

2025-mut aningaasanut inatsisissatut siunnersuut pillugu Aningaasaqarnermut
Akileraartarnermullu Ataatsimiititaliap Ineqarnermut Attaveqaasersuutinullu
Naalakkersuisumut allakkatigut apeqqutai.

2025-imut aningaasanut inatsisissatut siunnersuummut nalinginnaasumik nassuiaatit misis-
sorneqarnerat ataatsimiititaliap apeqqutaanut aallaaviuvoq. Ataatsimiititaliap apeqquteqar-
nerani immikkoortut nalinginnaasumik nassuiaatit ataanni apeqqutigineqartunut tunngasut
innersuussutigineqartassapput.

Aningaasaqarnermut Ataatsimiititaliap oqaaseqaatai apeqqutaalu:

Ingerlatseqatigiiffinni Namminersorlutik Oqartussanit piginegartuni annerpaani ineriartorneq

Ingerlatseqatigiiffinnut Namminersorlutik Oqartussanit pigineqartuni piginnittut periusiannut
tunngatillugu ataatsimiititaliaq ima oqaaseqaatissaqarlunilu apeqqutissaqarpoq:

Tusass pillugu paasissutissiissutinut ataatsimiititaliaq ima oqaaseqaatissaqarlunilu apeqqu-
tissaqarpoq:

L.

Ingerlatseqatigiiffiup pitsaasumik angusaqarsimanera aammalu ingerlatseqatigiiffiit
sinnerinut sanilliullugu ingerlatseqatigiiffiup kisitsisaataasa pingaarnerit pitsaanerusutut
isikkoqgarnerat ataatsimiititaliamit nuannaarutigineqarpoq. Kiisalu ingerlatseqatigiiffiup
akiitsui ernialersukkat minusimiinnerat ataatsimiititaliamit maluginiarneqarpoq. Ataatsi-
miititaliamilli aamma maluginiarneqarpoq nammineq taama annertutigisumik anin-
gaasalersuineq ingerlaannartussatut naatsorsuutigineqanngimmat, tassa attaveqaa-
sersuutinut aningaasalersuutissat pilersaarutaasut avataanit aningaasaliisoqarnissanik
pisariaqartitsiffiusussatut naatsorsuutigineqarmata.

1.1. Attaveqaasersuutinut aningaasalersuinerit qanoq ittut ingerlatseqatigiiffimmit piler-
saarutigineqarnerat pillugu ilisimatinneqarnissaq ataatsimiititaliamit kissaatigine-
qarpoq. Tamatuma peqatigisaanik imaani kabelinut tunngatillugu upalungaarsima-
nermi pissutsit qanoq innerat pillugu ilisimatinneqarnissaq ataatsimiititaliap kissaa-
tigaa.

1.2. Tlloqarfinnut ~mikinerusunut siunissami kiffartuussinissamik  neqeroorutinut
tunngasut ataatsimut isigalugu qanoq ippat?

Kalaallit Airports Holding A/S pillugu paasissutissat eqqarsaatigalugit ataatsimiititaliaq ima
oqaaseqaatissaqarlunilu apeqqutissaqarpoq:

2. Qaqortumi mittarfimmut aqqut qullilersugaanngitsoq Qaqortumi missingersuutit pillugit

isumasioqatigiinnermi ataatsimiititaliaq ilisimatinneqarpoq. Tamatumunnga suna pissu-
taava?

2.1. Mittarfeqarfiit A/S-imut tunngatillugu mittarfiit aammalu qulimiguulinnut mittarfiit
sorliit Mittarfeqarfiit 42,4 mio. kr.-inik sinneqartooruteqarnerannut peqataaqataa-
nersut sorliillu peqataagataannginnersut paasissutissiissutigineqassasoq ataatsimiiti-
taliamit kissaatigineqarpoq.

2.2. Mittarfinnik aaqqgissuussinerup nutaap ilaasunik nalinginnaasumik kiffartuussinerup
suliassanillu isumaginninnerup annertunerulerneranik kinguneqarsinnaanera Naalak-
kersuisunit qanoq naatsorsuuteqarfigineqarpa. Tassunga atatillugu minnerunngit-
sumik piffiit kiffartuussinissamik isumaqatigiissuteqarfiusut tikinneqartarnerisa
pitsanngornera aamma ilanngullugu ilaasunik angallassinermik suliassap ataatsimut
isigalugu pitsanngoriartinneqarneranut peqataaqataasussamik aningaasaleeqqitto-
qarnissaa naatsorsuutigineqarsinnaava?

Royal Arctic Line pillugu paasissutissat eqqarsaatigalugit ataatsimiititaliaq ima oqaase-
qaatissaqarlunilu apeqqutissagarpoq:
3. Arctic Umiaq Linep inissisimanerata pingaarnerusutigut sukumiisumik nassuiaatigine-
qarnissaa ataatsimiititaliamit kissaatigineqarpoq.
3.1. Arctic Umiaq Linep ingerlatai aammalu Air Greenlandip ingerlatai kiffartuus-
sinissamik isumaqatigiissuteqarfiusut imminnut taputartuuffeqarpat?

Air Greenland pillugu paasissutissat eqqarsaatigalugit ataatsimiititaliaq ima oqaaseqaa-

tissaqarlunilu apeqqutissaqarpoq:

4. Ataatsimiititaliap Savalimmiunut paasisassarsiorluni angalanerani oqaatigineqarpoq
SAS-ip unammillernera Atlantic Airwaysimut iluaqutaasoq. Mittarfiit nutaat atuuti-
lerneranni unammillerneqarnissaq Air Greenlandimit qanoq piareersarfi gineqarpa?

Aningaasanut inatsisissatut siunnersuummi nalinginnaasumik nassuiaatit ataanni Attassiin-

narnissamut ineriartortitsinissamullu pilersaarut II-mi malitseqartitsineq

Aaqqissuusseqqinnissamut sammivik 3-mut. Pisortat immikkoortuanni siunissamut

qularnaarinninneq pillugu ataatsimiititaliaq ima oqaaseqaatissaqarlunilu apeqqutissaqarpoq:

5. Inissianik imminut pilersornissap siuarsarneqarnissaanik kissaammut tunngatillugu
innuttaasut taarsigassarsinissamut periarfissaannik ataatsimut isigalugu pitsaanerusunik
pilersitsiniarnermi Naalakkersuisut qanoq iliuuseqarsinnaanersut paasissutissiissutigi-
neqassasoq ataatsimiititaliamit kissaatigineqarpoq. Assersuutigalugu innuttaasut akun-
nattunik isertitallit kiisalu ilinniakkaminnik naammassinneqqammersut taarsigassarse-
riaatsinik ullumikkornit amerlanerusunik neqeroorfigineqarsinnaaqqullugit taarsigassar-
silluni aningaasalersuisarnermik suliassaqarfiup iluani iliuuseqarnissamut Naalakker-
suisut qanoq periarfissaqarpat?

6. Inissiat attartortittakkat innuttaasunut akissakinnerusunut atugassanngortinneqarsinnaasut
aammalu innuttaasut taakku aningaasaqarnerannut naleqqussakkat amerlisinneqarnis-
saannut Naalakkersuisut qanoq periarfissagarsoraat?

7. Sanaartornermik akit ataatsimut isigalugu qaffakkiartortut pisortat aammalu namminer-
sortut inissiaataanni attartortittakkani kiisalu nammineq inissiaatigisani ineqarnermut
aningaasartuutit qaffakkiartornissaannik nassataqarnissaat ataatsimiititaliamit naatsor-
suutigineqarpoq.

a) Ineqarnermut akiliutit inuuniarnikkut naligiinngitsumik eqqueqqunagit Naalak-
kersuisut ganoq isumaliuteqarpat?

b) Innuttaasut inissianik imminnut pilersornerulernissaannik kissaateqarnermut
tunngatillugu Naalakkersuisut qganoq isumaliuteqarpat?

8. Iluarsaanissamik annertoorujussuarmik pisariaqartitsinermut ineqarnermut  akiliutit
qaffasissusiisa suli tatineqarnerannik nassatagarsinnaasumut sanilliullugu ineqarnermut

akiliutit qaffakkaluttuinnartut Naalakkersuisunit iliuuseqarfigineqarnissaannut ineqarner-
mut tapiissutit qanoq ilaatinneqarnersut paasissutissiissutigineqassasoq ataatsimiitita-
liamit kissaatigineqarpoq.

9. Inissaaleqisunik iluaquteqarniartartut illuutillu agqutigalugit iluanaarniapiluttartut ataatsi-
miititaliamit tikinneqarput. Tamanna pillugu paasissutissinneqarnissaq ataatsimiititaliamit
soqutigineqarpoq, tassungalu ilanngullugu inuit inatsisinik maleruagassanillu atuuttunik
atorluaanermikkut saneqqutsinermikkulluunniit inissianik illunillu tunisinerminni attar-
tortitsinerminnilu annertoorujussuarnik isertitaqartarnerat Naalakkersuisunit ilisimane-
qarnersoq. Taamaassimappat tamatuma killilersimaarneqarnissaanut maleruagassiornis-
saanulluunniit Naalakkersuisut inatsisitigut qanoq periarfissaqarnersut paasissutis-
siissutigineqassasoq ataatsimiititaliamit kissaatigineqarpoq.

10. Konto pingaarnermut 20.11.51-imut, aaqgissusseqqinnerit sunniutannut tunngasumut,
oqaasertaliussaq nr. 1 naapertorlugu ataasiarlutik arlaleriarlutilluunniit katillugit 1,5 mia.
kr.-it tungaannut taarsigassarsinissamut Naalakkersuisut piginnaatinneqarput. Namminer-
sorlutik Oqartussat inissaataanni attartortittakkani iluarsaanissamut pisariaqartitsinerit
annertusiartuinnartut apparsariartuaarnissaat siunertaavoq. Aamma siunertaavoq Piler-
saarutaasumik, Piffissakkaartumik Aserfallatsaaliinermi (danskisut naalisarlugu: PPV)
aningaasanik naammattunik immikkoortitsinissamut peqataanissaq. PPV pillugu pissutsit
ullumikkut ganoq ippat?

11. Inissianik sanaartornissamut aningaasaliissutinik kommunit atuinerannik aqutsinissamut
nakkutilliinissamullu Naalakkersuisut qanoq periarfissagarpat?

Ogqaasertaliussat

Oqaasertaliussat aningaasanut inatsisissatut siunnersuummut ilanngussaq 2-mi ilanngun-
neqarput. Oqaasertaliussat inatsisip oqaasertaatut atuupput, taamaalillunilu oqaasertaliussat
aqqutigalugit inatsisit allat saneqqunneqarnissaat imaluunniit ilassuteqarfigineqarnissaat
qinnutigineqarsinnaavoq. Aningaasaqarnermik aqutsinermut tapertassatut aningaasaqarnik-
kut atugassiissutissanik tigussaasunik iliuuseqarnissamut Naalakkersuisunik piginnaatit-
sissutitut oqaasertaliussat pingaarnertut iluseqartinneqartarput.

Naalakkersuisup suliassaqarfiata iluani oqaasertaliussat nutaat allanngortitalluunniit Naalak-
kersuisup nassuiaatigissagai ataatsimiititaliamit kissaatigineqarpoq. Nassuiaanerup imaris-
savaa allannguutip imaluunniit nutaamik ilanngussinerup kingunerisassaasa nassuiaati-
gineqarnerat. Kiisalu nassuiaatip imarissavaa oqaasertaliussamik pisariagartitsinermut
tunngavilersuut.

Missingersuutinut ilanngussat:
AIS2024-mut sanilliullugu AIS2025-mi aningaasaliissutinut allannguutit.

Naalakkersuisup suliassaqarfiata iluani konto pingaarnerni aningaasaliissutinut allannguutit
Naalakkersuisumit nassuiaatigineqarnissaat ataatsimiititaliamit kissaatigineqarpoq.
Nassuiaateqarnermi pineqartariaqarput konto pingaarnerni aningaasaliissutit allannguutaat
akinik akissarsianillu nalinginnaasumik iluarsiissuteqarnermut tunngasuunngitsut imaluunniit
aningaasaliissutit allannguutaat oqartussaaffiit allanngortinneqarnerannut taamaallaat
tunngasuunngitsut.

Pé_ter Olsen
Aningaasaqarnermut Akileraartarnermullu Ataatsimiititaliap siulittaasua

INATSISARTUT

Naalagaaffinngornissamut Nunanullu allanut
Naalakkersuisoq

Ulloq: 18. oktober 2024
Jor.:  01.31.11-00024

2025-mut aningaasanut inatsisissatut siunnersuut pillugu Aningaasaqarnermut
AKkileraartarnermullu Ataatsimiititaliap Naalagaaffinngornissamut Nunanullu allanut
Naalakkersuisumut allakkatigut apeqqutai.

2025-imut aningaasanut inatsisissatut siunnersuummut nalinginnaasumik nassuiaatit
misissorneqarnerat ataatsimiititaliap apeqqutaanut aallaaviuvoq.

Aningaasaqarnermut Ataatsimiititaliap oqaaseqaatai apeqqutaalu:

1. Canadami Ottawami 2027 aallarnerfigalugu sinniisoqarfimmik nutaamik pilersit-
sinissamut katillugit 3,5 mio. kr.-it qinnutigineqarput. Canadami/Ottawami sinnii-
soqarfeqarnissap siunertaa suunersoq paasissutissiissutigineqassasoq ataatsimiiti-
taliamit kissaatigineqarpoq. Washington D.C.-mi Kalaallit Nunaata sinniisoqar-
feqarnera sooq naammanngila?

2. Assersuutigalugu niuernermik suliassaqarfik ataatsimut isigalugu tassungalu Kalaallit
Nunaata avammut niuernera ilanngullugu Kinami sinniisoqarfeqarneq qanoq
iluaqutaassuseqarnersoq paasissutissiissutigineqassasoq ataatsimiititaliamit kissaati-

gineqarpoq.

3. Indiami sinniisoqarfinnik pilersitsinissamut periarfissaq Naalakkersuisunit isumaliu-
tigineqarsimava?

4. Kalaallit Nunaata UK-1lu niuernikkut imminnut atassuteqaqatigiinnerat pilerseqqin-
niarlugu Tuluit Nunaannik isumagqatiginninniarnerit sumut killippat?

5. Isumagqatigiissutip siunertaa eqqarsaatigalugu allanngortoqarpa imaluunniit ineriar-
tortoqarpa?

6. Nunani pineqartuni Kalaallit Nunaata sinniisoqarfeqarfianni sinniisoqarfiit ingerla-
taasa angusaasalu sunniutaannik nalilersuisarnissaq piumasaqaataava?

Ogqaasertaliussat _ 4 _ :
Oqaasertaliussat aningaasanut inatsisissatut siunnersuummut ilanngussaq 2-mi ilanngunne-
qarput. Oqaasertaliussat inatsisip oqaasertaatut atuupput, taamaalillunilu oqaasertaliussat
aqqutigalugit inatsisit allat saneqqunneqarnissaat imaluunniit ilassuteqarfigineqarnissaat
qinnutigineqarsinnaavoq. Aningaasaqarnermik aqutsinermut tapertassatut aningaasaqarnik-
kut atugassiissutissanik tigussaasunik iliuuseqarnissamut Naalakkersuisunik piginnaatitsissu-
titut oqaasertaliussat pingaarnertut iluseqartinneqartarput.

Naalakkersuisup suliassaqarfiata iluani oqaasertaliussat nutaat allanngortitalluunniit

Naalakkersuisup nassuiaatigissagai ataatsimiititaliamit kissaatigineqarpoq. Nassuiaanerup

